Коми Республикаса канму уджтасъяслысь куим бала бӧр сетісны помӧдз лӧсьӧдӧм вылӧ
Татшӧм кывкӧртӧд вӧчисны Коми Республикаса экономика сӧвет бердын сьӧмкуд да вот политика юалӧмъяс кузя ведомствокостса комиссиялӧн заседание вылын, коді муніс Юралысьӧс вежысь — Коми Республикаса сьӧм овмӧсса министр Владимир Тукмаковлӧн веськӧдлӧм улын.
Ведомствокостса комиссияӧ пырысьяс видлалісны канму уджтасъяслысь куим бала: «Промышленносьт сӧвмӧдӧм» (збыльмӧдӧм вӧсна кывкутысь — Коми Республикаса промышленносьт да транспорт сӧвмӧдан министерство), «Коми Республикаын видз-му овмӧс сӧвмӧдӧм да видз-му овмӧс прӧдукция, сырьё да сёян-юан регулируйтӧм да чери овмӧс комплекс сӧвмӧдӧм» (Коми Республикаса видз-му овмӧс да сёян-юан министерство) да «Экономика сӧвмӧдӧм» (Коми Республикаса экономика сӧвмӧдан министерство).
Медся уна чорыда донъялан пасйӧгъяс висьталісны Коми Республикаса экономика сӧвмӧдан министерстволӧн бала серти. Торйӧн нин вӧлі пасйӧма, мый ӧткымын уджтаслӧн могъясыс векньыдӧсь, а сідзжӧ абу стӧча индӧма индикаторъяссӧ да макроэкономическӧй петкӧдласъяссӧ.
В. Тукмаков ӧткывъясис уджтасъяс дасьтысьяслы инмысь пасйӧгъясӧн да тшӧктіс матысса кадӧ бурмӧдны балаяссӧ висьталӧм вӧзйӧмъяс тӧд вылӧ босьтӧмӧн. Сійӧ сідзжӧ казьтыштіс, мый моз тӧлысь 20 лунӧдз канму уджтасъяслӧн балаяс колӧ ыстыны Коми Республикаса сьӧм овмӧс министерствоӧ. Став уджтасъяссӧ колӧ примитны йирым тӧлысь 1 лунысь оз сёрӧнджык, сы вӧсна мый налӧн подув вылын лӧсьӧдсьӧ 2013 во вылӧ республикаса сьӧмкуд.





